
TAWAU MAMPU JADI HAB PELANCONGAN KESIHATAN SABAH

TAWAL; 19 JULAI 2025 (Sabtu) — Industri perubatan di daerah ini berpotensi besar untuk dijadikan
sebagai hab pelancongan kesihatan atau medical tourism utama di Sabah jika dimajukan secara
lebih menyeluruh dan strategik.

Pembantu Menten Kepada Ketua Menteri Sabah, Datuk Nizam Abu Bakar Titingan, berkata
kerjasama antara KMI| Tawau Medical Centre dan Rusleeya Healthcare 5dn BEhd menerusi
pemeteraian Memorandum Persefahaman (MoU) hari ini merupakan langkah penting ke arah itu,

Menurutnya, gabungan kepakaran dua entiti tersebut dalam memperkukuhkan perkhidmatan
Keselamatan dan Kesihatan Pekerjaan {(OSH) bukan saja mampu meningkatkan mutu rawatan
tempatan, malah membuka ruang kepada pengembangan industri merentas sempadan.

“KMI Tawau Medical Centre kini semakin dikenali di peringkat nasional. Dengan sokongan Rusleeya
Healthcare yang berpengalaman dalam perkhidmatan bergerak, Tawau berpotensi muncul sebagai
pusat rujukan perubatan unggul, apatah lagi dengan lokasinya yang strategik berhampiran
Kalimantan, Indonesia,” katanya.

Beliau berkata demikian ketika merasmikan Majlis Menandatangani Mol antara KMI Tawau
Medical Centre dan Rusleeya Healthcare 5dn Bhd di sini, hari ini.

Nizam berkata, perpindahan ibu negara baharu Indonesia ke Nusantara di Kalimantan membuka
peluang besar kepada pemain industri kesihatan di Tawau untuk melebarkan perkhidmatan ke
pasaran luar negara.

“Saya menyarankan agar kerjasama ini diperluaskan ke Indonesia. Pasaran di sana cukup besar dan
berpotensi menjana pulangan ekonomi yang mampan kepada neger dan negara,” ujarnya.

Tambah beliau, pelaksanaan perkhidmatan audiometri dan spirometri di bawah kerjasama itu
dijangka memberi manfaat besar kepada syarikat di kawasan Pantai Timur Sabah dalam mematuhi
piawaian ketat OSH.

Jelasnya, KMI Tawau Medical Centre akan berperanan sebagai pusat rujukan utama dalam
pengurusan kes dan laporan perubatan, manakala Rusleeya Healthcare pula akan menyediakan
perkhidmatan bergerak ke lokasi syarikat-syarikat yang memerlukan.

“(Gabungan tenaga kerja profesional, kemudahan moden dan komitmen tinggi kedua-dua pihak ini
menjadi contoh terbaik bagaimana sektor swasta boleh bekerjasama memacu pembangunan
kesihatan pekerjaan negara,” katanya.

Beliau turut menyifatkan penjagaan kesihatan pekerja sebagai pelaburan jangka panjang yang
tidak boleh dipandang ringan, terutama dalam era pekerjaan yang semakin mencabar,

Nizam berharap kerjasama strategik itu mampu menjadi pemangkin kepada pertumbuhan sektor
kesihatan di 5abah serta menjadikan Tawau sebagai pemain utama dalam industri pelancongan
kesihatan negara.

